
Instrukcja dla zdającego 
 
1. Sprawdź, czy arkusz egzaminacyjny zawiera stron 13 (zadania 1–11).  

Ewentualny brak zgłoś przewodniczącemu zespołu nadzorującego egzamin. 
2. Odpowiedzi zapisz w miejscu na to przeznaczonym przy każdym zadaniu. 
3. Pisz czytelnie. Używaj długopisu/pióra tylko z czarnym tuszem/atramentem. 
4. Nie używaj korektora, a błędne zapisy wyraźnie przekreśl. 
5. Pamiętaj, że zapisy w brudnopisie nie będą oceniane. 
6. Na tej stronie oraz na karcie odpowiedzi wpisz swój numer PESEL i przyklej 

naklejkę z kodem. 
7. Nie wpisuj żadnych znaków w części przeznaczonej dla egzaminatora. 
8. Możesz korzystać ze słowników językowych.  

Miejsce na naklejkę. 
Sprawdź, czy kod na naklejce to  

E-100. 
Jeżeli tak – przyklej naklejkę. 

Jeżeli nie – zgłoś to nauczycielowi. 

Arkusz zawiera informacje prawnie chronione 
do momentu rozpoczęcia egzaminu. 

WYPEŁNIA ZESPÓŁ 
NADZORUJĄCY 

Uprawnienia zdającego do: 

 dostosowania 
zasad oceniania. 

Przeczëtôj tekst i wëkònôj zadania 1.–5. Òdpòwiescë dôwôj blós pò kaszëbskù. 
 
Dorota Wilczewskô 
Kaszëbsczi kùńszt lëdowi natchnienim do ùrôbianiégò dzysdniowégò òbleczeniô 

 
       Tradicjô to snôżosc, chtërnã chrónimë, 
       a nié kłódczi, chtërne naji rzeszą. 
         (Ezra Pound)   
Rozwij kùńsztu lëdowégò w Pòlsce zaczął sã pòd kùńc XVIII w. i na pòczątkù XIX w. pòd 

wpłiwã znieseniô szarwarkòwiznë1 i bùdzeniô sã spòlëznowi swiądë. Béł równak fòrmą 
i spòsobã manifestowaniô kùlturë, spòsobã wëpòwiôdaniô pòtrzebów artisticznëch i miôł 
kònkretny, fónkcjonalny charakter. Kùńszt lëdowi związóny je z kùlturą lëdową i żëcym 
spòlëznowim. Parłãcził człónków môlowégò lëdztwa i dôwôł jim czëcé przënôleżnotë 
i apartnotë w pòrównanim do jinszich regionów […], bò kùltura lëdowô rodzëła sã, dzejała 
i rozwijała sã leno w pòstacji òtmianów regionalnëch. Céchą apartną pòlsczégò kùńsztu 
i ji cëdowizną je z jedny stronë wiérnosc tradicji, z drëdżi – apartny i nôtërny spòsób 
mëszleniégò artisticznégò. […] Równak baro wôżny béł przekôz szëkòwnoscë z pòkòleniô 
na pòkòlenié, z méstra na ùcznia, mòżlëwòsc kòrzëstaniô z cëzëch dejów. 

Jeżlë jidze ò dzysdniowi kùńszt lëdowi, wpisóny w codniowé żëcé, ò charakterze dëcht le 
brëkòwnym, mòże rzec, że dzysô ju gò ni ma. […] Je òn związóny z jiną sytuacją ùtwórcë 
lëdowégò i je robiony dlô jinszégò òdbiércë. Czãsto związóny je z miastã i robiony dlô 
strzodowiska miastowégò […]. Zmieniła sã przede wszëtczim jegò fónkcjô, kòntekst jegò 
fónkcjonowaniô i strzodowiskò òdbiérców. […] 

Kùńszt lëdowi, prawie jak wies […], zmienił sã. Pò drëdżi wòjnie pòjôwiało sã corôz 
wiãcy tónëch produktów wëtwôrzónëch przerobinowò, chtërne zastãpiwałë rãkòdzeło, 
sztôłtowałë sã nowé wzorë esteticzné, co spełniwałë zapòtrzebòwanié òdbiérców. Z czasã 
kùńszt lëdowi stôwôł sã corôz barżi niezależny òd przekôzywónëch z pòkòleniô na pòkòlenié 
tradicyjnëch schematów, a lëdowi méstrowie nalezlë òdbiérców w miastach i institucjach 
etnografnëch mùzeów. [...] Dzysdnia mòże bëc, że przenikanié mòtiwów kùńsztu lëdowégò 
do designu, módë, mô céchë pòwiérzchòwné, dekòracyjné. 
 

Na spòdlim: D.Wilczewska, Kaszëbsczi kùńszt lëdowi natchnienim do ùrôbianiégò dzysdniowégò òbleczeniô, 
Biuletin Radzëznë Kaszëbsczégò Jãzëka, 2017, nr 12, s. 133–134. 

 
 
Zadanié 1. (0–1) 
Dopasuj title do pòsobnëch akapitów tekstu. Wëzwëskôj blós te title, chtërne są 
zgódné z tekstã. Wpiszë do zestôwka pasowné numrë. 
 
Nr Title 
 Cësk przerobinowi produkcje na lëdowi kùńszt. 

 Charakteristika kaszëbsczich lëdowëch òbleczeniów. 

 Zmiana òdbiércë lëdowégò kùńsztu. 

 Czas pòwstaniô i apartnosc lëdowégò kùńsztu. 

 

 
                                                 
1 Szarwarkòwizna – pańszczyzna. 

Zadanié 2. (0–1) 
Wëjasnij gwôsnyma słowama, w narzeszenim do deji całégò tekstu, mòtto: Tradicjô 
to snôżosc, chtërnã chrónimë, a nié kłódczi, chtërne naji rzeszą. 
 
....................................................................................................................................................... 

....................................................................................................................................................... 

....................................................................................................................................................... 

...................................................................................................................................................... 

 
 

Zadanié 3. (0–1) 
W slédnym akapice pòjawiło sã słowò design. Wëjasnij znaczenié tegò słowa. 
 
....................................................................................................................................................... 

....................................................................................................................................................... 

 
Zadanié 4. (0–1) 
Tekst nôleżi do pùblicysticzi. Òszacuj prôwdzëwòsc scwierdzeniów ùmôlnionëch 
w zestôwkù, a rzeszącëch sã z tim zortã pisaniégò. Przë kòżdim ze zdaniów 
pòdsztrëchnij JO, jeżlë scwierdzenié je zgódné z prôwdą abò NIÉ – jeżlë òno je 
niezgódné. 
 

1. W teksce mómë do ùczinkù z òpiniama aùtorczi na temat lëdowégò 
kùńsztu. JO NIÉ 

2. Tekst pòpùlarizëje kònkretny dzél nôùczi. JO NIÉ 

3. Tekst charakterizëje sã prostim i zrozmiałim jãzëkã. JO NIÉ 

 
 
Zadanié 5. (0–3) 
Napiszë skrodzenié tekstu zamikającé sã w 40–60 słowach. 
 
.......................................................................................................................................................

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

Przeczëtôj tekst i wëkònôj zadania 6.–9. Òdpòwiescë dôwôj blós pò kaszëbskù. 
 
Iwóna Makùrôt 
Repòrtaże ò Kaszëbach – wëdeptóné stegnë Édmùnda Szczesôka 
 

Pòd kùńc 2017 rokù na kaszëbsczim rënkù ksążków ùkôzôł sã nowi dokôz Édmùnda 
Szczesôka Drogą do nieba. Śladami Remusa. Mała odyseja kaszubska. […]  

Szczesôk pisôł ju òd sztudérsczich czasów, pózni sóm ùcził sztudérów gazétnictwa. […] 
Wiedno jednakò cygnął w stronã repòrtażu. Jak sóm gôdô, drãgò jidze mù twòrzenié 
lëteracczi fikcje, ale samò żëcé pisze tak cekawé scenarniczi, że to prawie repòrtôż je jegò 
ùkòchónym gatënkã. Je nót przëznac, że je w tim méstrã nad méstrama. 

Jegò òstatnô ksążka […] nawlékô do Żëcégò i przigód Remùsa. Tuwò òsoblëwie 
do pielgrzimczi do Wejrowa, z jaką szedł w romanie Majkòwsczégò Remùs i jakô ju bez 343 
lata jidze z Kòscérznë na wejrowsczé górë. Temù téż Édmùnd Szczesôk jidze bez 
westrzédné Kaszëbë w stronã nordë, do Wejrowa. Nie je to jadnakò blós òpisanié trasë, jaką 
aùtór ksążczi zdeptôł w 2016 rokù, dołącziwającë sã do kòscérsczi kómpanie. Môle i lëdze 
pòtikóny òb czas rézë są leno pòdskacënkã do rozwiju òpòwiesców na wszelejaczé témë. 
[…] 

Historiô wanożeniô na kalwariã splôtô sã z dzejama placów, przez chtërne pielgrzmika 
prawie jidze. W kòżdi wsë cos. […] W kòżdim placu nalôżô sã jakôs cekawô historiô, wôrtny 
pòznaniô lëdze, jakôs apartnosc. W ksążce czëtómë ò naszich legendach, historie dôwny 
i ti òstatny, dzejach całëch rodów i apartnëch lëdzy, kawlach bùdinków i całëch wsów, 
òsoblëwòtach rodë, kaszëbsczi demónologie, naszich wôrtnotach i zwëkach. Wszëtkò 
to sprawno je wplotłé w stegnã pielgrzimiczi, jakô jidze rokroczno w maju bez Kaszëbë […]. 
Staniãcé na pòstój je òrãdzą do kôrbiónczi, wspòminków, szukaniô szlachów – dôwnëch 
dzejów, jak i dzejów sami pielgrzimczi i lëdzy z nią sparłãczonëch. Szczesôk wzérô dali nigle 
pòd gwôsné nodżi. Kôrbi z „bratama i sostramaˮ z kómpanii, widzy jich redosc i wiarã, ale téż 
słabòtë i spiérczi. Dostrzégô lëdzy żdającëch na piechtnëch, ale téż "dëchë" nëch, 
co na ti zemi òstawilë swój céch. […] 

W ksążce przeplôtają sã wëjimczi z Żëcégò i przigòdów Remùsa, Pielgrzimczi 
wejrowsczi i Zdrojów Raduni Aleksandra Majkòwsczégò, ale téż z rozmajitëch jinszich 
zdrzódłów, jak m.jin. z: Kroniczi Kòscersczi Pielgrzimczi na Wejrowską Kalwariã, dokazu ks. 
Leszka Jażdżewsczégò, Kòscersczich pielgrzimków na Wejrowską Kalwariã z „Pòmeranieˮ, 
lëstów, rozmajitëch ksążków i gazétów, słowarzów, wspòminków, pismów, tôflów czë 
zapamiãtónëch wëpòwiesców. 

Jednakò nôbarżi wôrtnym zdrzódłã wiadłów są kôrbiónczi z lëdzama, jaczé donëchczôs 
nigdze nie òstałë spisóné. To prawie òni są swiôdkama dôwnëch zdarzeniów, pamiãtają cos 
z ùszłotë abò mają jaczés wdôrë na pòcwierdzenié hipòtezów aùtora. Szczesôk wëcygô téż 
niejednëch zabëtëch herojów na dniowi wid. […] 

Wanogã zaczinô i kùńczi sztatura Remùsa – pierszô z kòscersczégò rënkù, gdze Remùs 
sedzący na karze jakbë przëzérô sã wëchôdającym z kòscoła sw. Trójcë w czwiôrtkòwi 
pòrénk, a zôs pòstãpnô jegò sztatura stoji doch na wejrowsczim deptakù. Z nim apartno 
Édmùnd Szczesôk sã òddzãkiwô pò sobòtnym duńdzenim na Swiãté Górë. Chòc 
z wëzdrzatkù za baro za sobą nie szlachùją, bò jinaczi jich so przedstôwielë ùdbòdôwcë 
pòmników, to aùtór widzy, że drzémie w nich ta sama misjô. 
 

Na spòdlim: I. Makùrôt, Repòrtaże ò Kaszëbach – wëdeptóné stegnë Édmùnda Szczesôka, „Pomeraniaˮ, nr 1, 
2018, s. 54-55. 

Zadanié 6. (0–2) 
Òszacuj, czë pòdóné zdania są zgódné z tekstã. Pòdczorchnij P, jeżlë zdanié je 
zgódné, F – żelë je niezgódné. 
 

1. Ksążka Drogą do nieba. Śladami Remusa. Mała odyseja kaszubska 
je blós relacją z pielgrzimczi z Kòscérznë do Wejrowa. P F 

2. Na trasë pielgrzimczi pòjôwiają sã dwie sztaturë Remùsa. P F 

3. Ùlubionym gatënkã pisarsczim aùtora dokazu je repòrtôż. P F 

4. Édmùnd Szczesôk w swòji ksążce narzesziwô blós do Żëcégò i 
przigòdów Remùsa. 

P F 

 
 
Zadanié 7. (0–1) 
Wëbierzë pasowną òdpòwiédz spòmidzë pòdónëch. Sens wërażeniô wzerac dali nigle 
pòd gwôsné nodżi w zdanim: Szczesôk wzérô dali nigle pòd gwôsné nodżi nôleżi 
rozmiôc jakno 
 
A. ùwôżno zdrzec pòd swòje nodżi. 

B. zdrzec prosto przed sebie. 

C. miec szeroką perspektiwã. 

D. miec wąską perspektiwã. 

 
 
Zadanié 8. (0–2) 
Pòdôj synonimë do słowów:  
 
kôrbiónka – ................................................................................................................................ 

dokôz – ...................................................................................................................................... 

roman – ...................................................................................................................................... 

apartny – .................................................................................................................................... 

 
 
Zadanié 9. (0–1)  
Na spòdlim tekstu gwôsnyma słowama òdpòwiédz, czemù kôrbiónczi z lëdzama miałë 
dlô É. Szczesôka nôwikszą wôrtnotã. 
 
....................................................................................................................................................

....................................................................................................................................................

....................................................................................................................................................

.................................................................................................................................................... 

Zadanié 10. (0–20) 
Przetłómaczë na pòlsczi jãzëk. 
 
Maya Gelniôk 
Majówka kòl Tuszkòwsczi Matczi2  
 

Mô przez 30 m wësokòscë i òbjim 3,2 m. Czile lat temù w òglowòpòlsczim kònkùrsu 
pismiona „Przegląd Leśniczy” na nôgrëbszé pòmnikòwé drzewò zajãło 28. plac na 264 
zgłoszoné drzewa. Niedôwné badérowania wiekù tegò pòmnika nôtërë pòkôzałë, że mô kòl 
280 lat.  

Mô téż swòjã legendã. Pòdług ni dôwno temù, pózną jesenią, w môlëznie Tuszkòwë 
ùmarła nôstarszô białka, chtërnã zwelë Tuszkòwską Matką. Trëma z całã ùmarłi bëła wiozłô 
przez las, wòzã zaprzëgłim we wòłë, w czerënkù lëpùsczégò smãtôrza. W żałobnym 
kòndukce brała ùdzél całô wies. Nôbòżné spiéwë pòmión niósł pò całim lese. Czej doszlë 
do pół drodżi, ùczëlë snôżi i głosny spiéw ptôcha. Béł tak głosny, że wërzasłé wòłë zaczãłë 
ùcekac, a zark z całã spôdł na zemiã. Lëdze ùznelë to za znak, że ùmarłô chce bëc 
zachòwónô w tim prawie placu. Na ji grobie wërosła chòjna, jakô z rokù na rok robiła 
sã grëbszô i wëższô. Na wdôr tegò wëdarzeniô i na tczã ùmarłi nazwelë jã Tuszkòwską 
Matką. 

  
Na spòdlim: M. Gielniak, Majówka kòl Tuszkòwsczi Matczi, „Pomeraniaˮ, nr 6, 2014, s. 48.  

 
PRZEKŁÔD 

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

 ...................................................................................................................................................  

                                                 
2 Drzewò òstało znikwioné przez szôlejącé wiatrë w dniu 11 zélnika 2017 r. 

Zadanié 11. (0–30) 
Wëbierzë jeden temat i napiszë wëprôcowanié.  
 
Temat 1. Czim dlô człowieka je robòta? Rozważë problem na spòdlim pòdónégò tekstu 

i jinëch tekstów kùlturë. Twòja robòta miałabë miec co nômni 300 słowów. 
  

Kaszëbskòjãzëkòwô lëteratura Jana Drzéżdżona to szeroczi swiat, fùl mòtiwów 
i pòetików, jaczé twòrzą rum realizmù i òbëczaju, egzystencjalnëch i juwernotowëch 
problemów, fantasticznëch i miticznëch pòstacjów […]. 

Nôwôżniészim rëmã pòeticczégò òpisënkù je kaszëbskô wies, zgùbionô w czasu, 
wëfùlowónô magicznym mëslenim, nieracjonalnyma zachòwaniama i zaòstałoscama 
przedchrzescëjańsczich wierzeniów sparłãczonëch z katolëcką òbrzãdowòscą i lëturgią. 
Lëdze żëją w ni, zjiscywającë òdwieczné prawa, jaczé są zanôleżné òd cządów rokù 
i wëkònywóny robòtë. […] Żëją tuwò pòmalë, pòddóny ritmòwi rodë i codniowëch gbùrsczich 
i chëczowëch òbrzészków. Cãżkò robią, a jich żmùdnô robòta je dërżéniową wôrtnotą 
we wiesczich realiach żëcô. Rituał codniowòscë òdkriwô sã w òpòwiôdaniach […], jaczé 
są zôpisënkã spãdzywaniô wòlnégò czasu òkòma drãdżich robòtów na rolë czë 
w przëchëczim. […] 

W niejednëch dokazach […] zdôwô sã, że narratorã je dzeckò. […] Z dzecnégò ôrtu 
òdbiéru jawernotë bierze sã gwësnota ò pòwszednym ùdëchòwienim, téż zwierzãtów 
i roscënów. W taczich warënkach lëdze nié tëli mają dobëwac nad rodą, ale wespół z nią 
żëc, ùdostac taką stojiznã wespółegzystencje, w jaczi nick nie je straconé na wiedno, a barżi 
warô w bezczasu. […]  

Stôri herojowie òpòwiôdaniów są wëchòwóny na dôwnëch mòdłach zachòwaniô: 
są pòkórny, bògòbójny i robòcy.  

 
D. Kalinowski, A. Kuik-Kalinowska, Kaszëbskô lëteratura, Gduńsk 2017, s. 285–289. 

 
Temat 2. Dokònôj przërównawczi interpretacji pòdónëch dokazów. Twòja robòta 

miałabë miec co nômni 300 słowów.  
 
 
 

Éwa Warmòwskô 
Bez swiat 
 
Jesz tak niedôwno 
za rãczkã 
na krótczich nóżkach 
przemiérzôł człowiek swój malinczi swiat. 
Jak w ny tasce bez ùcha 
szmaka zbòżowô kawa, 
a swójsczi chléb z masłã 
lepszi béł jak kùch. 
Z pùpką na klinie 
zasłëchónô w snôżé bôjczi mëmë, 
bezkłopòtno, bez jiwrów, smùtków i wòlnô jak ptôszk 
Mëslôł malinczi człowiek, że wiedno bãdze tak. 
Dzecyjné lata dôwno minãłë 
jaż w òkù krący sã łza… 

I sã wëdôwô jakbë to wczora 
wãdrowôł człowiek 
i pòznôwôł swiat. 
 

É. Warmòwskô, Wiérztë i òpòwiôdania zebróné, Bąckô Hëta 2017, s. 18. 
 
 
Alojzy Nagel 
Płënã pò mòrzu ... 
 
Płënã pò mòrzu żëcégò 
Czas corôz chùtczi nëkô żôglówc 
Nie ùrzasnã sã wiodra lëchégò 
Nie ùrzasnã sã gòrzu mórz 
Chòc szôleją chaje 
Chòc tuńcëją wałë 
Chòc do tuńca graje szor 
Dali płënie òkrãt mój, 
Płëń òkrãce do sztrądu cëchégò 
Nie ùrzasnij sã wiodra lëchégò 
Tam skùńczą sã mòrsczé tuńce 
Tam witac naj bãdze słuńce. 
 

                                               A. Nagel, Mòje wiérztë. Poezje zebrane, Gdynia 2010, s. 133. 

 
 

WYPRACOWANIE 

na temat nr..................... 

 ......................................................................................................................................................  

 ......................................................................................................................................................  

 ......................................................................................................................................................  

 ......................................................................................................................................................  

 ......................................................................................................................................................  

 ......................................................................................................................................................  

 ......................................................................................................................................................  

 ......................................................................................................................................................  

 ......................................................................................................................................................  

 ......................................................................................................................................................  

 ......................................................................................................................................................  

 ......................................................................................................................................................  

Tabelę wypełnia egzaminator! 
 
  Liczba punktów Suma Uzasadnienie przyznania 0 punktów 

w
yp

ow
ie

dź
 

ar
gu

m
en

ta
cy

jn
a 

A. 0  −  2  –  4  −  6 
 

 

B. 0  −  2  –  4  −  6  

in
te

rp
re

ta
cj

a 
po

ró
w

na
w

cz
a A. 0  –  1  –  2  −  4 

 
 

B. 0  –  3  –  6  −  9  

 C. 0  –  2   
 D. 0 – 1 − 2 −3 − 4   
 E. 0  –  1  −  2   
 F. 0  –  2  −  3   
 G. 0  –  2  −  4   
 H. 0  –  2  −  3   

